
   Sept 
Efni bréfsins

Viðvera á skrifstofum

***

Nýir hrútar á sauðfjársæðinga-stöðvarnar

***

Fyrir börnin að lita

***

Haustfóðrun mjólkurkúa 

***

Hauststarfið í sauðfjárræktinni
*** 

Viðvera á skrifstofum

Minnum á áður auglýsta fasta viðveru á skrifstofum RHS:

Borðeyri: Mánudaga og fimmtudaga

Hvammstangi: Þriðjudaga

Blönduós: Alla virka daga. 

Á Hvammstanga er Svanborg með fasta viðveru á þriðjudögum, en Guðný Helga er oft við aðra daga, en þó ekki með fasta viðverutíma. 

Seinni hluta septembermánaðar og fram eftir októbermánuði, má búast við að viðvera verði strjálli á skrifstofum sökum líflambaskoðunar.

Nýir hrútar á sauðfjársæðingastöðvarnar

Ákveðið hefur verið að kaupa eftirtalda hrúta á sæðingastöðvarnar, en á hvorri stöðinni hver og einn verður, hefur ekki enn verið ákveðið.

1. Tígull frá Smáhömrum á Ströndum.  Tígull er veturgamall, svartflekkóttur forystuhrútur.  Hann er sonur Blesa 98-884 og í framættir ræktaður í gegnum sæðingar.
2. Lubbi frá Breiðabólsstað á Fellsströnd í Dalasýslu.  Lubbi er 4. vetra gamall, hvítur, hyrndur.  Hann er sonur Túla 98-858 en í móðurætt frá Breiðabólsstað.
3. Móri frá Bræðrabrekku á Ströndum (fæddur á Heydalsá I).  Móri er 3. vetra mórauður hrútur.  Hann sonarsonur Arfa 99-873 og að öðru leyti aðeins skyldleikaræktaður út af Þyrli 94-399.
4. Lási frá Bergsstöðum á Vatnsnesi.   Lási er 3. vetra, hvítur, hyrndur og er hann undan Lóða 00-871
5. Lundi frá Bergsstöðum á Vatnsnesi.  Lundi er 2. vetra, hvítur, hyrndur og er hann sonur Leka 00-880  
6. Busi frá Bergsstöðum á Vatnsnesi.  Busi er 2. vetra, hvítur, hyrndur og undan Lóðasyni.  
Bergsstaðahrútarnir hafa gefið góðar niðurstöður úr sláturlömbum heimafyrir.  Þeir eru talsvert skyldir og allir eru þeir afkomendur Dela sem hefur lengi verið notaður á Bergsstöðum og er sonur Bjálfa 95-802.  Deli  reyndist gefa mjög góð sláturlömb og einna hæstur yfir landið í BLUP mati með mörg lömb.  Hann er með 123 í heildareinkunn þar af 129 fyrir fitu. Þessu til viðbótar hefur hann reynst frábær ærfaðir.

Hauststarfið í sauðfjárræktinni

Lambaskoðun verður unnin með svipuðum hætti og undanfarin ár. Gjaldtaka verður samræmd á öllu svæðinu og verður tekið tímagjald 2.000 kr./klst/ráðunaut án vsk. Þetta setur aukna kröfu á bændur um að hafa góða aðstöðu og mannskap til aðstoðar, svo þessi þjónusta verði sem ódýrust. 

Pantanir
Panta þarf ómskoðun með nokkrum fyrirvara til að hægt sé að skipuleggja vertíðina vel. 

Pantanir berist í síma 451-2603, 451-2602 og 451-2601. Yfirleitt er einhver við á einhverri skrifstofunni, svo það er um að gera að prufa fleiri númer þó ekki sé svarað í fyrstu tilraun. Æskilegt er að menn hafi þá áætlað um hversu mörg lömb verði að ræða en það kemur sér vel fyrir heildarskipulagið. 

Nokkur atriði sem skipta máli til að ná góðum og markvissum afköstum:

· Vigtun lamba skal vera lokið.

· Undir ómsjána þarf hreinan og sterkan pall sem festur er á garðann/jötuna.

· Framlengingarsnúra er nauðsynleg og millistykki ef fartölva og prentari er með í för.

· Gott ljós er forsenda þess að hægt sé að meta ullina af einhverju viti. 

· Stóll eða kollur (sem fer ekki niður á milli rimla) er nauðsynlegur fyrir bæði þann sem mælir með ómsjánni og þann sem heldur í. 

· 2-3 grindur þurfa að vera til taks.

· Helst þurfa að vera a.m.k. 3 til aðstoðar, einn til að skrifa, einn að halda í og einn að draga að. Ef aðstoðarmaður er á ómsjá, þurfa að vera 4-5 til aðstoðar.

Líflambaval
Boðið verður upp á ómskoðun og stigun á lambhrútum og gimbrum til aðstoðar við val á ásetningslömbum. Til þess að fá nægan úrvalsmöguleika í líflambavalinu er æskilegt að láta meta a.m.k. 3-4 sinnum þann hrútlambafjölda sem ætlunin er að setja á og allt að tvöfaldan fjölda af gimbrarlömbum. 

Afkvæmarannsóknir
Síðustu ár hefur verið lögð aukin áhersla á að gera afkvæmarannsóknir enda gefa þær haldbestar upplýsingar um kynbótagildi hrútanna. 

Til að hægt sé að gera upp afkvæma​rann​sókn eru gerðar eftirfarandi kröfur:

· Búið verður að vera í skýrsluhaldi fjárræktarfélaganna

· Vorbók verður að hafa verið skilað. 

· Sláturupplýsingum skilað til RHS fyrir 10. nóvember

Afkvæmarannsóknir verða nú með þrennum hætti:

1. Stórar afkvæmarannsóknir þar sem greiddar eru 10.000 kr/býli

Þar eru gerðar eftirfarandi kröfur:

· Að lágmarki séu 8 hrútar á búinu með afkvæmi í rannsókn 

· Ómskoðaðar séu að lágmarki 8 gimbrar (eða 8 hrútar) undan hverjum 

· Kjötmatsupplýsingar séu um a.m.k. 12 dilka undan hverjum hrút. 

2. Minni afkvæmarannsóknir þar sem greiddar eru 5.000 kr/býli

Þar eru gerðar eftirfarandi kröfur:

· Að hrútarnir geta verið 5-7 á búinu með afkvæmi í rannsókn 

· Ómskoðaðar séu að lágmarki 8 gimbrar (eða 8 hrútar) undan hverjum 

· Kjötmatsupplýsingar séu um a.m.k. 12 dilka undan hverjum hrút. 

3. Kjötmats afkvæmarannsóknir en á þær er enginn styrkur greiddur. 

Þar eru gerðar eftirfarandi kröfur:

· Að lágmarki séu 4 hrútar með afkvæmahópa í rannsókn

· Kjötmatsupplýsingar séu fyrir a.m.k. 15 dilka undan hverjum hrút

Framleiðnisjóður styrkir afkvæmarannsóknir nr.1 og 2 en aðrar ekki. Þessi styrkur verður greiddur til bænda þegar hann kemur frá Framleiðnisjóð. Það er því bændum til verulegra hagsbóta að ná a.m.k. 5 hrútum í rannsókn og helst 8.

Þeir bændur sem slá sláturupplýsingar inn í Fjárvísi og koma með á disklingi eða senda í tölvupósti fyrir 10. nóvember fá allan Framleiðnisjóðsstyrkinn greiddan en annars verða teknar 2.000 kr. á bú fyrir uppgjör afkvæmarannsóknar. Þeir sem hafa Fjárvísi geta að sjálfsögðu leitað aðstoðar hjá ráðunautum um uppgjör afkvæmarann​sókna.

Fyrir börnin að lita:

Látið ekki hundinn tefja köttinn frá því að halda músunum í skefjum.
Mjólkurframleiðsla og haustfóðrun mjólkurkúa

Eins og flestir mjólkurframleiðendur hafa orðið varir við fá framleiðendur greiddan próteinhluta allrar umframmjólkur. Ástæðan er sú að mörg bú ná ekki að framleiða upp í sitt greiðslumark og að söluaukning hefur verið í mjólk og mjólkurvörum og ekki er útlit fyrir að dragi úr henni. Eins og fram kemur í grein Baldurs Helga Benjamínssonar í nýja Bændablaðinu (Veruleg aukning mjólkurkvóta, bls. 12) er verulega áríðandi að bændur komi haustbærunum vel af stað þannig að þær nái mikilli mjólkurframleiðslu. Í þessu samhengi má nefna að eftir því sem hæsta dagsnyt er meiri, þeim mun meiri verður ársframleiðsla kýrinnar. 

Áherslupunktar varðandi haustfóðrun mjólkurkúa:

· byrja snemma að beita grænfóðrið,

· hýsa kýrnar á nóttunni, kýr beita sér ekki í myrkri og því er betra fyrir þær að vera inni á nóttunni, sérstaklega ef leiðindaveður er,

· reyna að koma því þannig fyrir að kýrnar geti farið inn sjálfar á daginn, ef veður er leiðinlegt,

· hafa hey á fóðurganginum á daginn, þannig að kýrnar geti fengið sér tuggu ef þær koma inn,

· athuga kjarnfóðurgjöf vorbæranna miðað við nyt, ef til vill þurfa þær meira kjarnfóður núna, en meðan beitin var sem kröftugust,

· gera sér grein fyrir því að háin er ekki endilega eins kraftmikil og nýgræðingur á vorin,

· gefa kúnum fulla gjöf af góðu heyi á kvöldin,

· hafa geldkýrnar ekki með mjólkurkúnum fyrr en 3 vikum fyrir tal,

· byrja 3 vikum fyrir tal að gefa kúnum kjarnfóður, auka um 0,1 kg á dag og stefna að því að kýrnar séu komnar í 2 kg af kjarnfóðri um burð,

· fylgja kúnum vel eftir í fóðri þannig að þær fái ekki súrdoða, 

· gera fóðuráætlanir út frá heysýnum sumarsins, þar geta starfsmenn RHS komið að góðum notum.

Ekki fer neinum sögum af fyrstu heysýnum sumarsins, nema á Suðurlandi. Í Bændablaðinu og ágúst-fréttabréfi BSSL er grein eftir Runólf Sigursveinsson og Jóhannes Hr. Símonarson um fyrstu niðurstöður heysýna. Þar kemur helst fram að orkugildi heysýnanna hafi verið komið niður fyrir 0,8 Fem í kg þurrefnis um mánaðamótin júní/júlí, sem er viku seinna en sumurin 2003 og 2004. Einnig er meira áberandi að heildarprótein heyja er að jafnaði heldur lægra en sumurin áður, eða rétt um 154 kg/þe. Það er því ljóst að hey slegið eftir mánaðamótin júní/júlí á Suðurlandi nær ekki þeim kröfum sem gera þarf fyrir hámjólka kýr. Nú er spennandi að vita hvort okkar heysýni verða slakari, en heysýni undanfarinna ára. Við megum alveg gera ráð fyrir því og þeim mun meira áríðandi er að vanda fóðrun mjólkurkúnna. Vonandi berast fyrstu heysýni hvað úr hverju. EÐA ERUÐ ÞIÐ EKKI ÖRUGGLEGA BÚIN AÐ SENDA HEYSÝNIN?

Mjólkurframleiðendur: Bendi ykkur á grein Þórólfs Sveinssonar á bls. 12 í nýjasta Bændablaði um breytingar á greiðslum til bænda með tilkomu nýs mjólkursamnings.

